[image: image1.png]BERGARAKO UDALA



[image: image2.jpg]




Ariketa

Kamara gelduan ala bizkorrian
Landuko dittugunak:

Lexikua

IKASMAILLA: LH
MATERIALA: eranskiña

AZALPENA:

Irakasliek ikasliei ekintza batzuk simulatzeko esango dotse. Aukeratutako eremuan zihar ikasliak oiñez mobiduz juango dira, eta irakasliak ekintza esanaz bat, ikasliak euren parian topatzen daben beste ikasle bati ekintza horren keiñua egingo dotsa  eta gero harek lehenengo ikasle honi. Ekintza jasotzen daben ikasliak jasotziaren keiñua be egin bihar dau. Debekatuta dago simulaziñuan ikasle batek bestia ikutzia, bestela ikutu dabena “kalera” juango da. Gorputz mobimendu honek irakasliak agindutako abixaran burutuko dittue: astiro, azkar, suabe, poliki, soseguz, bizi, mantso, politto, bixkor, aguro, laster, motel, arin, lasai, trankil.... Erritmua azkarra danian irakasliak azkar esango dau, eta kamara bizkorrian egingo dabe keiñua, eta motela danian, irakasliak poliki esango dau eta umiek kamara gelduan egingo dabe keiñua. Ekintza bat egin eta gero oiñez jarraittuko dabe irakasliak hurrengo kolpia esan arte. Ikasliek ezingo dabe jarraixan bikotekide bera aukeratu. Ikasliek kolperen bat entzun eta identifikatzen ez badabe, edo keiñu okerra egiten badabe, irakasliak keiñua egingo dau ikasliek imitatu daixie

Eranskiña
KAMARA GELDUAN ETA BIZKORRIAN

Behin batian bazeguan Bergaran Antxon izeneko 8 urteko mutiko jator bat. Antxoni Olentzerok baloi eder bat erregalau zotsan gabonetan, eta bere lagunekin elkartu zan baloi berrixarekin ibiltzeko.  Han inguratu ziran bere lagunak: Leire, Maider, Aitor, Peio eta inguruko ume danak jolastera. Halako batian nagusixaguak ziran beste neska-mutiko batzuk etorri ziran, harro-harro, eta baloia kendu zotsen eta eurak bakarrik hasi ziran baloiarekin jolasten. Orduan Antxon eta bere lagunak hasarre bizixan jarri ziran eta eurengana juan ziran baloiaren billa. Orduan Antxonek beste koadrillako bati mantso-mantso ezkerkadia emon zotsan bularrian; Maiderrek beste bati ipurdikua emon zotsan azkar-azkar! Gero Aitorrek neskatilla bati bultzakadia emon zotsan motel-motel eta Peiok beste mutiko bati belarrezkiñako galanta trankil-trankil;  beste koadrillakuak orduan Antxon eta bere lagunengana urreratu ziran eta neska batek Antxoni sudurkua emon zotsan suabe-suabe; gero beste mutiko batek Antxoni aguro-aguro gaztaikua emon zotsan; eta neska batek Aitor gixajuari sekulako zaplastekua bizi-bizi; ene! Han entzun ziran kexu eta asperenak! 

Orduan, Antxon eta bere lagunak, geratzen jakuen indarrak batu eta berriz be beste kuadrillaku atzetik juan ziran. Aitorrek burukadia emon zotsan mantso-mantso mutikuari; gero Peio juan zan eta neska bati  politto begiondokua emon zotsan. Antxonek beste mutiko bati sekulako kaskarrekua emon zotsan arin-arin eta gure Maiderrek trankil-trankil sekulako ostikadia emon zotsan beste neska bati. Danak leher eginda zeren eta lurrian jarri ziran poliki-poliki, deskantsua hartzeko. Orduan Antxonek arnasia sakon hartu eta zera esan zeban: 

- Neska-mutikuak, halaxe jarraitzen badogu, geuriak egin dau! Jota gare eta gaiñera ez gara baloiarekin ibilli ez zuek eta ez gu. Zergaittik ez dittugu bakiak egitten eta danok elkarrekin baloiarekin jolasian egitten? 

Orduan danak pentsatzen jarri ziran eta arrazoia zeukala konturatu ziran:

-Bai egixa da, arrazoia daukazu Antxon.

Orduan mantso-mantso danak lurretik jaikitzen hasi ziran eta elkarri besardak ematen hasi ziran, suabe-suabe eta goxo-goxo. Handik aurrera lagun onak izan ziran danak eta beti elkarrekin ibilli ziran jolasian.

Gehixago eta hobeto programaren bultzatzailliak: Bergarako Udaleko Euskara Zerbitzua, Jardun euskara elkartia, San Martin eskola, Mariaren Lagundia ikastola, Aranzadi ikastola, Ipintza institutua eta Eibarko Berritzegunia.

